
வ்யாஸப்ரோக்தம் ஶிவஸ்தோத்ரம்

ருத்³ராய ஶிதிகண்டா²ய கநிஷ்டா²ய ஸுவர்சஸே ॥ 20॥
கபர்தி³நே கராலாய ஹர்யக்ஷ்ணே வரதா³ய ச ।
யாம்யாயாவ்யக்தகேஶாய ஸத்³வ்ரு’த்தே ஶங்கராய ச ॥ 21॥
காம்யாய ஹரிநேத்ராய ஸ்தா²ணவே புருஷாய ச ।
ஹரிகேஶாய முண்டா³ய க்ரு’ஶாயோத்தரணாய ச ॥ 22॥
பா⁴ஸ்கராய ஸுதீர்தா²ய தே³வதே³வாய ரம்ஹஸே ।
ப³ஹுரூபாய ஶர்வாய ப்ரியாய ப்ரியவாஸஸே ॥ 23॥
உஷ்ணீஷிணே ஸுவக்த்ராய ஸஹஸ்ராக்ஷாய மீடு⁴ஷே ।
கி³ரிஶாய ப்ரஶாந்தாய பதயே சீரவாஸஸே ॥ 24॥
ஹிரண்யபா³ஹவே சைவ உக்³ராய பதயே தி³ஶாம் ।
பர்ஜந்யபதயே சைவ பூ⁴தாநாம் பதயே நம:॥ 25॥
வ்ரு’க்ஷாணாம் பதயே சைவ அபாம் ச பதயே ததா² ।
வ்ரு’க்ஷைராவ்ரு’தகாயாய ஸேநாந்யே மத்⁴யமாய ச ॥ 26॥
ஸ்ருவஹஸ்தாய தே³வாய த⁴ந்விநே பா⁴ர்க³வாய ச ।
ப³ஹுரூபாய விஶ்வஸ்ய பதயே சீரவாஸஸே ॥ 27॥
ஸஹஸ்ரஶிரஸே சைவ ஸஹஸ்ரநயநாய ச ।
ஸஹஸ்ரபா³ஹவே சைவ ஸஹஸ்ரசரணாய ச ॥ 28॥
ஶரணம் ப்ராப்ய கௌந்தேய வரத³ம் பு⁴வநேஶ்வரம் ।
உமாபதிம் விரூபாக்ஷம் த³க்ஷயஜ்ஞநிப³ர்ஹணம் ।
ப்ரஜாநாம் பதிமவ்யக்³ரம் பூ⁴தாநாம் பதிமவ்யயம் ॥ 29॥
கபர்தி³நம் வ்ரு’ஷாவர்தம் வ்ரு’ஷநாப⁴ம் வ்ரு’ஷத்⁴வஜம் ।
வ்ரு’ஷத³ர்பம் வ்ரு’ஷபதிம் வ்ரு’ஷஶ‍்ரு’ங்க³ம் வ்ரு’ஷர்ஷப⁴ம் ॥ 30॥
வ்ரு’ஷாங்கம் வ்ரு’ஷபோ⁴தா³ரம் வ்ரு’ஷப⁴ம் வ்ரு’ஷபே⁴க்ஷணம் ।

வ்ரு’ஷாயுத⁴ம் வ்ரு’ஷஶரம் வ்ரு’ஷபூ⁴தம் மஹேஶ்வரம் ॥ 31॥
மஹோத³ரம் மஹாகாயம் த்³வீபிசர்மநிவாஸிநம் ।
லோகேஶம் வரத³ம் முண்ட³ம் ப்³ரஹ்மண்யம் ப்³ராஹ்மணப்ரியம் ॥ 32॥
த்ரிஶூலபாணிம் வரத³ம் க²ட்³க³சர்மத⁴ரம் ப்ரபு⁴ம் ।
பிநாகிநம் க²ண்ட³பரஶும் லோகாநாம் பதிமீஶ்வரம் ।
ப்ரபத்³யே ஶரணம் தே³வம் ஶரண்யம் சீரவாஸஸம் ॥ 33॥
நமஸ்தஸ்மை ஸுரேஶாய யஸ்ய வைஶ்ரவண:ஸகா² ।
ஸுவாஸஸே நமோ நித்யம் ஸுவ்ரதாய ஸுத⁴ந்விநே ॥ 34॥
ஸ்ருவஹஸ்தாய தே³வாய ஸுக²த⁴ந்வாய த⁴ந்விநே ।
த⁴ந்வந்தராய த⁴நுஷே த⁴ந்வாசார்யாய த⁴ந்விநே ॥ 35॥
உக்³ராயுதா⁴ய தே³வாய நம:ஸுரவராய ச ।
நமோऽஸ்து ப³ஹுரூபாய நமஶ்ச ப³ஹுத⁴ந்விநே ॥ 36॥
நமோऽஸ்து ஸ்தா²ணவே நித்யம் ஸுவ்ரதாய ஸுத⁴ந்விநே ।
நமோऽஸ்து த்ரிபுரக்⁴நாய ப⁴க³க்⁴நாய ச வை நம:॥ 37॥
வநஸ்பதீநாம் பதயே நராணாம் பதயே நம: ।
அபாம் ச பதயே நித்யம் யஜ்ஞாநாம் பதயே நம:॥ 38॥
பூஷ்ணோ த³ந்தவிநாஶாய த்ர்யக்ஷாய வரதா³ய ச ।
நீலகண்டா²ய பிங்கா³ய ஸ்வர்ணகேஶாய வை நம:॥ 39॥
இதி மஹாபா⁴ரதே த்³ரோணபர்வணி 173அத்⁴யாயாந்தர்க³தம்
அர்ஜுநாய வ்யாஸப்ரோக்தம் ஶிவஸ்தோத்ரம் ஸம்பூர்ணம் ।
மஹாபா⁴ரத । த்³ரோணபர்வ । அத்⁴யாய 173/20-39॥

